
Xalqın qəzeti!

Prezident İlham Əliyev:
Son 20 il ərzində, ümumi daxili məhsul   
4 dəfə, büdcə gəlirlərimiz 30 dəfədən çox, 
xarici ticarət dövriyyəsi 10 dəfədən çox artıb. 
Azərbaycanın xarici valyuta ehtiyatları birbaşa 
xarici borcumuzu 10 dəfə üstələyir. Son  
20 il ərzindəki sərmayələrin ümumi həcmi  
300 milyard ABŞ dollarından çoxdur.

Günün sözü

xalqqazeti.az

HƏMAS – İsrail qarşıdurması:  
zorakılıqlar davam edir

Zəngəzurla addım-addım irəli
“Türkiyə Ermənistandan ağıl və 

reallığa əsaslanan, sülh, təhlükəsizlik və 
rifaha yönələn bir siyasət gözləyir”. Bu 
sözləri Türkiyə Prezidenti Rəcəb Tayyib 
Ərdoğan Nazirlər Kabinetinin iclasından 
sonra xalqa müraciətində deyib. O qeyd 
edib ki, Ermənistan başda Zəngəzur 
dəhlizinin açılması olmaqla, vədləri 
yerinə yetirərsə, Türkiyə münasibətləri 
addım-addım inkişaf etdirməyə hazırdır. 
R.T.Ərdoğan, həmçinin çıxışında İranı 
“Regionda sülh və sabitliyin bərqərar 
olması üçün siyasi və iqtisadi addımların 
yolunu açacaq bu tarixi layihədə birlikdə 
hərəkət etməyə” çağırıb.

Bu, Türkiyə liderinin Zəngəzur dəh-
lizi ilə bağlı İrəvana və Tehrana birinci 
müraciəti deyil. İki həftə bundan əvvəl 
Azərbaycana səfərdən vətənə qayı-
dan zaman R.T.Ərdoğan jurnalistlərə 
açıqlamasında  demişdi:  “Ermənistan 
Zəngəzur yolunun açılmasına razılıq 

verməsə, yol İran üzərindən keçəcək 
və İran bu məsələdə maraqlıdır”. O, 
həmçinin belə bir ifadə işlətmişdi ki, 
Zəngəzur dəhlizi bu il açılacaq. Qardaş 
ölkənin başçısı nəinki bölgədə, dün-
yada böyük siyasi çəkiyə malik, sözü 

keçən bir liderdir. Əgər, o, Zəngəzur 
dəhlizinin bu ilin sonuna qədər açılaca-
ğını deyibsə, deməli, bu yol açılacaq. 

(ardı 4-cü səhifədə)

Lavrov bu dəfə haqlıdır
Rusiyanın baş diplomatı Qərbə Qarabağda  

hər şeyin bitdiyini deyir. Amma... 
Rusiyanın Xarici İşlər naziri Sergey Lavrov son dövrlər heç bu qədər haqlı olmamışdı. 

Bu haqqa görə onun “BMT Nizamnaməsinin prinsiplərinə bütövlükdə uyğunluq və 
qarşılıqlı əlaqə beynəlxalq sülh və sabitliyin açarıdır” sərlövhəli məqaləsində Qərbə 
ittiham yağdırmasını başa düşmək olar. Amma üzərində xüsusi dayanmaq istədiyimiz 
məqam başqadır. Hərçənd, cənab Lavrovun sözügedən məqalədə qələmə aldıqları 
Azərbaycanla Ermənistan arasındakı sülh prosesi ilə bağlı olduğundan, əvvəlcə 
Rusiyanın XİN rəhbərinin ittihamının motivindən danışmaq istərdik. 

Bəli, motiv ənənəvidir. Kremlin baş 
diplomatı bildirir ki, Brüssel öz “vasitəçilik 
xidmətlərini” Azərbaycana və Ermənista-
na sırımaqla, Vaşinqtonla birgə Cənubi 
Qafqazda sabitliyin pozulmasına səbəb 
olur. Əlbəttə, nəzərə alaq ki, bu deyim, 
ümumən, Moskvanın anti-Qərb köklənişi-
nin göstəricisidir. Lavrov eyni fikri əvvəl-
lər də səsləndirib. Bəs, görəsən, indi onu 
haqlı edən nədir? Axı, bir vaxtlar o, belə 
düşünəndə bildirirdik ki, Rusiya Qərbin, 
habelə Vaşinqtonun Bakı–İrəvan müna-
sibətlərinin tənzimləməsinə qarışmasına 
qısqanc münasibət bəsləyir, çalışır ki, 
mövcud istiqamətdəki təşəbbüs öz əlində 
qalsın. Hətta, onu da bildirirdik ki, Kreml 

Qərbin onu Cənubi Qafqazdan sıxışdırıb 
çıxarmaq niyyətlərinə qarşı cəbhə açır və 
sair və ilaxır. 

(ardı 4-cü səhifədə)

Siyasi varislikdən  
milli liderliyə doğru

Ümumiyyətlə, “siyasi lider” an-
layışının müxtəlif aspektləri möv-
cuddur. Bura “adi siyasi liderlik”, 
“milli liderlik”, “ümummilli liderlik” 
və digər anlamlar daxildir. Mahiy-
yətcə siyasi liderliyin hər bir növü 
olduqca çətin fəaliyyətdir. Çağdaş 
tarixi mərhələdə müstəqil dövlət 
quruculuğu prosesi kontekstində 
isə “milli lider”, “ümummilli lider” 
anlayışları özəl fəlsəfi, siyasi- nəzəri 
və praktiki məzmun kəsb edir. 

Bu məsələnin politoloji və fəlsəfi izah-
ları bir-birindən fərqlənə bilər. Biz burada 
liderliyə BMT-nin sənədlərində ifadəsi-
ni tapmış konkret tezislər prizmasında 
baxmağa çalışacağıq. BMT-nin sənəd-
lərində “millət” anlayışı “vətəndaş dövləti 
toplumu” anlayışı ilə sinonim kimi işlədilir. 
Bu mənada, insanlar millət olmağı eyni 
bir dövlətə mənsubluğu ilə identifikasiya 
edirlər. Politoloqların fikrincə, bu səbəb-
dən müasir mərhələdə “dövlət millətçiliyi” 
anlayışına daha çox fikir verilir və vətən-
daşın şüurunda “dövlət – millət” və “milli 
lider” anlayışları bir-birinin davamı kimi 
dərk edilir.

Dövlətçilik və cəmiyyətin mövcudluğu 
üçün fundamental sayıla biləcək iki anla-
yışın – “millət” və “lider” anlayışlarının va-
hid bir anlamda birləşməsi çox maraqlı və 
əhəmiyyətli hadisədir. Bu, o deməkdir ki, 
müasir mərhələdə müstəqil dövlətdə siya-
si liderin milli lider olması mühüm şərtdir. 
Təcrübə göstərir ki, heç də hər bir siyasi 
lider milli lider səviyyəsinə yüksələ bilmir. 
Çünki milli liderliyin mühüm şərtlərindən 
biri ölkənin perspektivli və inandırıcı inki-
şaf kursunu topluma təklif etmək qabiliy-
yəti ilə sıx bağlıdır. Əgər lider həqiqətən 
millidirsə, o, dövlət başçısı olaraq dövlət 
institutlarının fəaliyyətini milli maraqların 
təmini kontekstində qurur və eyni zaman-
da, dövlətçiliyin inkişafına, toplumun təh-
lükəsizliyinin və rifahının təmininə xidmət 
edən siyasət həyata keçirir. 

(ardı 3-cü səhifədə)

Rəsmi İrəvanın Qarabağdakı  
“erməni mədəni mirası” təəssübkeşliyi

Başlandı. Məhşur Azərbaycan filmində deyildiyi kimi, 
eyni dalğa, eyni koordinat. Bəli, Ermənistan 44 günlük 
müharibədən sonrakı yolla getməkdə israrlıdır. Bu dəfə 
hədəf Qarabağ ərazisidir. Söhbət Qarabağdakı erməni mirası 
kimi təqdim edilən adidələrlə əlaqədar “iddiaların” irəli 
sürülməsindən gedir. Beləliklə, Ermənistanın xarici işlər 
nazirinin müavini Paruyur Ovannisyan İrəvanda səfərdə 
olan Almaniya Bundestaqının deputatı Robin Vagenerlə 
görüşdə bildirib ki, Azərbaycanın lokal xarakterli antiterror 
tədbirlərindən sonra ələ keçirdiyi ərazilərdə erməni mirasının 
məhv edilməsi təhlükəsi var. 

Qeyd edək ki, Ermənistan 44 günlük müharibədən son-
ra beynəlxalq institutları, o cümlədən, məhkəmələri bunun-
la bağlı əməlli başlı yorub desək, yanılmarıq. Təsəvvür edin 
ki, ölkə rəhbərliyi Beynəlxalq Ədalət Məhkəməsi qarşısında 
Ağdam ərazisindəki abidələrin ermənilərə məxsusluğunun 
təsdiqlənməsi ilə bağlı iddia qaldırmışdı. Sən demə, ərazi 
Azərbaycanın olmasına baxmayaraq, abidə Ermənistanın 

olmalı imiş. Belə bir şey mümkündürmü?! Görünür, erməni 
avantürizminin nəzərində mümkün olmayan heç nə yoxdur.

(ardı 5-ci səhifədə) 

Azərbaycan–Rusiya münasibətləri 
müttəfiqlik xarakteri daşıyır

Azərbaycan Respublikasının Prezidenti İlham Əliyev oktyabrın  
10-da Rusiya Federasiyası Təhlükəsizlik Şurasının katibi Nikolay 
Patruşevi qəbul edib.

Dövlətimizin başçısı ölkələrimiz 
arasında münasibətlərin gündəliyin-
dəki məsələlərin çox geniş olduğunu 
bildirdi. Prezident İlham Əliyev Azər-
baycan Respublikası ilə Rusiya Fede-
rasiyası arasında müttəfiqlik qarşılıqlı 
fəaliyyəti haqqında Bəyannamənin im-
zalanmasından keçən dövrün ikitərəfli 
münasibətlərimizin həqiqətən müttəfiq-
lik xarakteri daşıdığını nümayiş etdir-
diyini dedi və bunun bütün sahələrdə 
özünü göstərdiyini vurğuladı.

Azərbaycan Prezidenti regional təh-
lükəsizlik, iqtisadi əlaqələr, nəqliyyat və 
digər sahələrlə bağlı əməkdaşlığımızın 
bundan sonra da möhkəmlənəcəyinə 
əminliyini bildirdi.

Nikolay Patruşev, ilk növbədə, Ru-
siya Federasiyasının Prezidenti Vladi-
mir Putinin salamlarını və ən xoş arzu-
larını dövlətimizin başçısına çatdırdı. 

Prezident İlham Əliyev salamlara 
görə minnətdarlığını bildirdi, onun da 
salamlarını Vladimir Putinə çatdırmağı 
xahiş etdi.

Rusiya Federasiyası Təhlükəsiz-
lik Şurasının katibi ulu öndər Heydər 
Əliyevin anadan olmasının 100 illiyi ilə 
bağlı Ümummilli liderin əziz xatirəsini 
ehtiramla yad etdi.

Dövlətimizin başçısı Ulu öndərin 
anadan olmasının 100 illiyi münasi-
bətilə Ümummilli liderin xatirəsinə eh-
tiram əlaməti olaraq Rusiyada dövlət 
səviyyəsində tədbirlərin keçirilməsinə 
görə minnətdarlığını bildirdi.

Qonaq Azərbaycan Respublikası 
ilə Rusiya Federasiyası arasında müt-
təfiqlik qarşılıqlı fəaliyyəti haqqında 
Bəyannamənin imzalanmasından son-
ra əlaqələrimizin daha da genişləndiyi-
ni məmnunluqla vurğuladı.

Görüşdə qlobal və regional 
məsələlər, həmçinin beynəlxalq təşki-
latlar çərçivəsində əməkdaşlıqla bağ-
lı fikir mübadiləsi aparıldı, regional 
əməkdaşlıq məsələləri müzakirə olun-
du.

Dövlətimizin başçısı regional 
məsələlərin 3+3 formatında region 
ölkələrinin iştirakı ilə həll edilməsinin 
vacibliyini vurğuladı, bu formatda mü-
vafiq səviyyələrdə görüşlərin keçirilmə-
sini qeyd etdi.

Söhbət zamanı Şimal–Cənub Nəq-
liyyat Dəhlizinin inkişaf etdirilməsi is-
tiqamətində Azərbaycan–Rusiya–İran 
arasındakı əməkdaşlıqla bağlı fikir mü-
badiləsi aparıldı.

İndi Ermənistan bunu istəsə, 
məsələ daha tez və asanlıqla öz həllini 
tapmış olacaq. ox, əgər məğlub ölkə 
bu geostrateji kommunikasiyanın yara-
dılmasına süni əngəllər yaratmağa ça-
lışacaqsa, istəyinə nail ola bilməyəcək. 
Ona görə ki, Azərbaycan qarşısına 
qoyduğu bu strateji hədəfi reallaşdır-
mağa qadirdir. Hazırda Bakı Avrasiya-
da geniş bir coğrafiyanı əhatə edən, 
Asiya ilə Avropanı birləşdirən Şərq–
Qərb dəhlizinin tərkib hissəsi olacaq 
“Zəngəzur nəqliyyat dəhlizi” üzərində 
ciddi çalışır. Bu dəhliz ölkəmizin Avra-
siyanın nəqliyyat və logistika mərkəzi 
kimi geostrateji mövqeyini möhkəmlən-
dirəcək, tranzit imkanlarını genişlən-
dirəcək. Nəticədə Azərbaycan mühüm 
siyasi-iqtisadi dividendlər əldə edəcək. 
İrəvan da dərin iqtisadi böhrandan çıx-
maqdan ötrü fürsət qazanmış olacaq. 
Zəngəzur dəhlizi Ermənistanın xilas 
yoludur. İrəvan “papağını qabağına 

qoyub yaxşı-yaxşı fikirləşməlidir”: son 
30 ildə nələri itirdilər və bundan sonra 
nələri itirə bilərlər. 

ünyanın nəqliyyat 
xəritəsi yenilənir

Zəngilan rayonu coğrafi baxımdan 
Şərqi Zəngəzur mahalında yerləşir. 
Biz Şərqi Zəngəzuru Qərbi Zəngəzurla 
birləşdirib Naxçıvana həm dəmir, həm 
də avtomobil yolunu açmış olacağıq. 
Hər şeydən göründüyü kimi, bölgədə 
yeni nəqliyyat və infrastruktur xəritəsi 
formalaşır. Təsadüfi deyil ki, Azərbay-
can müstəqillik əldə etdikdən bu günə 
kimi Asiya və Avropanı birləşdirən, 
transmilli əhəmiyyətə malik çoxfunksi-
yalı nəqliyyat dəhlizləri yaradıb. Məhz 
ölkəmizin təşəbbüsü ilə ərsəyə gəlmiş  
Şimal – Cənub, Şərq – Qərb və    
Şimal – Qərb nəqliyyat marşrutları bu 
gün qitələrarası daşınmaların reallaş-
masında böyük rol oynayır. Bu nəq-
liyyat qovşaqları tarixi İpək olunun 
bərpasında olduqca ciddi əhəmiyyətə 

malikdir. İndi belə dəhlizlərin sırasına 
daha biri əlavə olunur. Məlumdur ki, 
Azərbaycan 44 günlük Vətən mühari-
bəsində əldə etdiyi Qələbə ilə regionda 
yeni bir reallıq yaratdı. Bu münaqişə-
nin başa çatdığını təsdiq edən 0 0-ci 
ili noyabrın 10-da imzalanmış üçtərəf-
li Bəyanatda icrası nəzərdə tutulmuş 
maddələrdən biri də Zəngəzur dəhli-
zinin açılmasıdır. Zəngəzur nəqliyyat 
dəhlizi beynəlxalq status qazanmaqla 
Asiya və Sakit okean hövzəsi ölkələ-
rinin də istifadə edə biləcəyi marşruta 
çevriləcək. Məhz Zəngəzur dəhlizinin 
reallaşması və ölkəmizin təqdim etdiyi 

digər tranzit xətləri dünyanın nəqliyyat 
xəritəsini yenidən formalaşdıracaq.

Reallı ı qəbul etməyin 
qaçılmazlı ı

“Zəngəzur dəhlizinin yaradılması 
bizim milli, tarixi və gələcək maraqla-
rımıza tam cavab verir. Biz Zəngəzur 
dəhlizini icra edəcəyik, Ermənistan 
bunu istəsə də, istəməsə də... İstəsə, 
daha asan həll edəcəyik, istəməsə də 
zorla həll edəcəyik. Necə ki, mən mü-
haribədən əvvəl və müharibə dövründə 
demişdim ki, bizim torpağımızdan öz 
xoşunuzla rədd olun, yoxsa sizi zorla 
çıxaracağıq. Belə də oldu. Zəngəzur 
dəhlizinin taleyi də eyni olacaq”. Döv-
lətimizin başçısının məsələ ilə bağlı 
Azərbaycan Televiziyasına müsahibə-
sində dediyi bu sözlər Hayastana və 
onun arxasında duranlara ciddi xəbər-
darlıq kimi qəbul olunmalıdır. Prezident 
İlham Əliyev müsahibəsində, həmçinin 
vurğulayıb ki, Azərbaycan xalqı 103 il 
bundan əvvəl əlindən alınmış Zəngə-

zura qayıdacaq. “Bizim əsas rəqibimiz 
zamandır. Çünki dəmir yolunun, avto-
mobil yolunun çəkilişi vaxt tələb edir. 
Ona görə bütün güclər səfərbər olunub 
ki, bu layihə icra edilsin”, – deyən cə-
nab İlham Əliyev bununla bölgədə ya-
ranmış reallığı və onun qəbul edilmə-
sinin qaçılmazlığını İrəvanın nəzərinə 
çatdırmış oldu. 

Əlbəttə, bu layihənin icrası Azər-
baycana Avrasiyanın nəqliyyat və 
logistika mərkəzi kimi mövqeyini daha 
da gücləndirməyə imkan verəcək. Pre-
zident İlham Əliyevin BMT-nin Asiya 
və Sakit okean üçün İqtisadi və Sosi-

al Komissiyasının -ci sessiyasında 
videoformatda çıxışında dediyi kimi, 
Azərbaycan regionda dayanıqlı sülh və 
təhlükəsizliyi təmin etmək arzusunda-
dır: “Azərbaycan Şərq–Qərb, Şimal–
Cənub, Şimal–Qərb nəqliyyat dəhliz-
ləri kimi regional bağlantı layihələrinin 
icrasına mühüm töhfə vermişdir. Hazır-
da biz Azərbaycan ərazisindən Asiyanı 
Avropa ilə birləşdirən Şərq – Qərb dəh-
lizinin tərkib hissəsi olacaq “Zəngəzur 
nəqliyyat dəhlizi” üzərində çalışırıq. Bu 
dəhliz Azərbaycana Avrasiyanın nəq-
liyyat və logistika mərkəzi kimi mövqe-
yini gücləndirməyə imkan verəcək. 
Mən Asiya və Sakit okean hövzəsin-
dən olan tərəfdaş ölkələri bu regional 
layihənin potensialını nəzərdən keçir-
məyə dəvət edirəm”.

Beləliklə, əminliklə söyləmək olar 
ki, Zəngəzur dəhlizinin açılması Cənu-
bi Qafqazdan keçən bütün marşrutlar 
sisteminə yeni nəfəs verəcək. Bu dəh-
lizlə, həmçinin Azərbaycan və İran Cul-
fası arasında dəmir yolu xəttinin açılışı 
və İranın dəmir yollarına çıxış əldə olu-
nacaq. Məlumdur ki, hazırda Türkiyə-
dən yüklər Azərbaycana Gürcüstan və 
İran vasitəsilə tranzit yolu ilə çatdırılır. 
Bu maşrutun yaradılması Türkiyədən 
Azərbaycana və əks istiqamətdə mal-
ların birbaşa tədarükünü asanlaşdıra-
caq. Beləliklə, daha bir kommunikasi-
ya xətti Türk dünyası coğrafiyasında, 
eləcə də Asiya və Avropa arasında 
əlaqələrin daha sürətli və asan olması-
na şərait yaradacaq.

İstək eyni,  
yanaşma fərqlidir

Qərb Zəngəzur dəhlizindən Mərkəzi 
Asiya coğrafiyasına çıxış üçün istifadə-
də maraqlı olsa da, bu layihə bölgədə 
Rusiyaya da sərfəlidir. Daha doğrusu, 

Rusiya və Qərb nə qədər qarşıdurma 
vəziyyətində olsa da, hər iki tərəf Avra-
siyanın nəqliyyat şəbəkəsində mühüm 
keçidlərdən biri kimi dəyərləndirilən 
Zəngəzur dəhlizi layihəsinin açılmasını 
istəyir. Sadəcə olaraq, burada yanaş-
ma fərqlidir. Rusiya dəhlizin 0 0-ci il 
10 noyabr Bəyanatının -cu bəndinə 
uyğun açılmasında maraqlıdır. əni, 
Moskva özünün sərhəd və gömrük xid-
mətlərini bura yerləşdirməyi, dəhlizə 
tam nəzarəti və gəlir əldə etməyi hə-
dəfləyir.

Fəqət, Qərb Rusiyanın bu strateji 
və gəlirli yola nəzarət etməsini istəmə-

diyi üçün onun Ermənistanın nəzarə-
tində olmasına çalışır. Son vaxtlar 
Paşinyan hakimiyyətinin özünün pik 
həddinə çatmış anti-Rusiya mövqeyi-
ni, Qərbə  maksimum yaxınlaşmasını 
nəzərə alan siyasi ekspertlər bunun Er-
mənistan üçün mənfi nəticələri barədə 
proqnozlar verirlər. Hayastan ictima-
iyyətində də bu rəyi formalaşdırmağa 
cəhdlər edilir. 

Bakı üçün əsas məsələ Zəngəzur 
dəhlizinin 10 noyabr razılaşmasına uy-
ğun şəkildə açılması – Azərbaycanın 
Naxçıvana maneəsiz çıxışının təmin 
edilməsidir. Bölgədə son proseslərin 
məhz bu istiqamətində getdiyi aydın 
görünür. Zəngəzur dəhlizinin Azərbay-
can hissəsinin 0 4-cü ildə fəaliyyətə 
başlayacağı barədə müjdəni “Azərbay-
can Dəmir olları” AD  QSC verdi. 
Qurumdan verilən məlumata görə, 
Füzuli–Ağbənd dəmir yolu xəttinin 0 
faizindən çoxu artıq hazırdır. Üç ildən 
az müddət ərzində multimodal Zəngə-
zur dəhlizinin 110,4 kilometrlik birxətli 
dəmir yolu seqmentinin üçdə ikisin-
dən çoxu artıq döşənib. Dəhliz boyu 
3 tunel, 10-dan çox körpü və  dəmir 
yolu stansiyası inşa ediləcək. Türkiyə 
şirkətləri tərəfindən Həkəri çayı üzərin-
dən 41  metrlik dəmir yolu körpüsünün 
tikintisi yaxın vaxtlarda yekunlaşaraq 
istifadə üçün hazır olacaq.

Oxuculara xatırladaq ki, keçən 
həftə Şərqi Zəngəzur dəhlizi adlandı-
rılan, Araz çayının sol sahili boyunca 
Azərbaycanı Naxçıvanla birləşdirə-
cək nəqliyyat kommunikasiyalarının 
Zəngilanda ilk təməlqoyma mərasimi 
keçirilib. İran ollar və Şəhərsalma 
naziri Mehrdad Bəzrpaşın və Azər-
baycan Baş nazirinin müavini Şahin 
 Mustafayevin iştirak etdiyi mərasimdə 
Horadiz – Ağbənd dəmir yolunu və 

çoxzolaqlı avtomobil yolunu İrana bir-
ləşdirmək üçün Araz çayı üzərindən 
salınacaq yeni dəmiryolu və avtomobil 
yolu körpüsünün təməli qoyulub. Qalır 
yaxın gələcəkdə bu yolu dəhlizə çe-
virmək məsələsi. Amma bir il ərzində 
inşası yekunlaşacaq bu yolla vətənda-
şımız Bakıda avtomobilinə əyləşib bir-
başa qardaş Türkiyəyə gedəcəksə, bu, 
rəsmi Bakının hədəfə çatması demək 
olacaq.  

Zəngəzurla addım-addım irəli
Bu dəhliz məğlub ölkəni bataqlıqdan çıxara bilən yoldur 

Cənubi Qafqaz regionunun 
ən böyük layihələrindən biri ola-
caq, eləcə də, Avrasiyanın əsas 
nəqliyyat qovşağına çevriləcək 
Zəngəzur dəhlizinin reallaşması 
istiqamətində mühüm işlər aparılır. 
Amma bu layihənin reallaşması-
na Ermənistanın əngəl yaratdığı 
da heç kimə sirr deyil. Buna bax-
mayaraq, Azərbaycan və Türkiyə 
liderləri öz çıxışlarında Zəngəzur 
dəhlizinin mütləq açılacağını və 
bunun regionun inkişafına böyük 
töhfə verəcəyini dəfələrlə vurğula-
yıblar. Hazırda dəhlizin nə zaman 
açılacağı ən çox müzakirə edilən 
mövzular sırasında yer almaqda-
dır.

Bu, təkcə Naxçıvanı Azərbay-
canla birləşdirən bir xətt olma-
yacaq. Dəhliz iki yüz ildən sonra 
Avrasiyanın mərkəzində yeni kom-
munikasiya qovşağına çevriləcək. 
Bu da siyasi-iqtisadi, humanitar 
və mədəni cəhətdən böyük önəm 
daşıyır. Şübhəsiz ki, region ölkələ-
ri arasında baş verən proseslər 
Zəngəzur dəhlizinin açılmasına 
öz təsirini göstərir. İlkin mərhələdə 
dəmir yolu xəttinin açılaması ilə 
bağlı məsələ müzakirə olunur. Biz 
bilirik ki, Ermənistanın dəmir yolu 
xətti, bütövlükdə, Rusiyaya aiddir. 
Eyni zamanda, bu xətt hazırda iş-
lək vəziyyətdə deyil. Ona görə də 
bu məsələ, istər-istəməz, müəy-
yən qədər vaxt aparacaq. Amma 
önəmli olan odur ki, Zəngəzur 
dəhlizi və sülh müqaviləsi məsələ-
si ayrıca müzakirə edilir.   

Məlum olduğu kimi, Azərbaycanın 
sentyabrın 1 -da başladığı və cəmi 

3 saat 43 dəqiqə davam etmiş lokal 
xarakterli antiterror tədbirləri Qara-
bağdakı vəziyyəti tamamilə dəyişdirdi. 

lkəmiz bütün ərazilərində suveren-
liyini bərpa etdi. Şübhəsiz, bu cəhət 
Azərbaycan–Ermənistan münasibət-
lərinə də təsir göstərməkdədir. Prinsip 
etibarilə ortada bir yol var – sülh müqa-
viləsinin imzalanması. İlk baxışdan, bu 
məsələdə də hər şey aydındır. əni, 
sülh müqaviləsi bağlanır, sərhədlərin 
delimitasiyası və demarkasiyası işlə-
rinə başlanılır. 

Ancaq biz görürük ki, İrəvan hələ də 
Bakıya hansısa təkliflər təqdim etdiyini 
bildirir, destruktiv mövqe tutur. Əlbəttə, 
bu təkliflərin tam mənada nədən ibarət 
olduğu cəmiyyətə açıqlanmır. İstənilən 
halda sual yaranır: Ermənistan nə  tək-
lif verə bilər? Ümumiyyətlə, təklif verə 
bilərmi? Onun təklifləri nə dərəcədə 
keçərlidir? eri gəlmişkən, ortada bö-
yük reallıq var – Ermənistan Azərbay-
canın ərazi bütövlüyünü tanıyıb. O da 
məlumdur ki, oktyabrın -də Qrana-
dada ölkə bunu bir daha təsdiqləyib. 
Azərbaycan rəhbərliyi də dəfələrlə Er-
mənistanın ərazi bütövlüyünə hörmətlə 
yanaşdığını bəyan edib. Belə olan hal-
da, Lavrov, əlbəttə ki, haqlıdır. 

Bəli, Rusiya İN rəhbəri məqaləsin-
də bildirir ki, indi İrəvan və Bakı lider-
ləri iki ölkənin suverenliyinin qarşılıqlı 
əsasda tanınması məsələsini həll et-
dikdən sonra dinc həyat qurmağın və 
etimadın möhkəmləndirilməsinin vaxtı 
çatıb. əni, Lavrov demək istəyir ki, 
böyük hesabla müzakirəsi aparılacaq 
heç bir mətləb qalmayıb. Biz heç də 
onu bildirmək istəmirik ki, cənab Lav-
rov bölgədə dinc həyat qurmağın və 
etimadın möhkəmləndirilməsinin vaxtı-
nın çatdığını bildirərkən, onun prosesə 
Rusiya sühməramlı kontingentinin 
töhfə verməyə hazırlığını vurğulama-
sında məntiq yoxdur. Həm də ona görə 
ki, Qarabağda erməni, demək olar, 
qalmayıb. Belə bir durumda nəyə görə 
sülhməramlılar töhfə verməlidir, yaxud 
nə üçün, hansı məqsədlə bunu etməli-
dirlər? Kremlin baş diplomatının “Bizim 

olduğumuz yerdə sizin nə işiniz var?!” 
kimi məntiqinin də düzgünlüyünü mü-
bahisələndirmək niyyətindən uzağıq. 
Onu da demək istəmirik ki, İN başçısı 
Azərbaycan və Ermənistan liderlərinin 
Avropa İttifaqı Şurasının prezidenti Şarl 
Mişelin vasitəçiliyi ilə bu ay keçirilməsi 
planlaşdırılan, ancaq dəqiq tarixi bilin-
məyən görüşünə xələl gətirmək niyyəti 
güdür. əni, belə məqamların üzərində 
dayanıb cənab Lavrovun haqqını yerə 
salmaq məqsədi güdmürük. 

Onu demək istəyirik ki, bəzi 
 qüvvələr Cənubi Qafqazda geosiyasi 
ambisiyalarını gerçəkləşdirməyə giri-
şiblər. Deməli, Rusiya İN rəhbərinin 
bununla əlaqədar yazdıqlarına haqq 
veririk. Onun ambisiya məntiqində Av-
ropa İttifaqının adı çəkilir. O qurumun 
ki, son dövrlər Fransanın diktəsi ilə 
hərəkət etməkdədir. Təəssüf ki, xoş 
imicə malik Ş.Mişel də indiki situasi-
yada bu diktənin təsirindən uzaq kimi 
görünmür. Uzaq olsaydı, Qranadada 
beşli masaya Türkiyənin əyləşməsin-
də prinsipiallıq göstərərdi. əni, heç 
olmasa, bunu edə, özünün ədalətli ya-
naşmasını ortaya qoya bilərdi. Amma 
məlum olduğu kimi, bu, mümkün olma-
dı və nəticə etibarilə Azərbaycanın gö-
rüşə qatılmaması ilə beşli masa dördlü 
masaya çevrildi. Orada Fransanın er-
mənipərəstliyinin yenidən isbatı üçün 
meydan olmadı. 

* * *
Bəli, cənab Lavrov ona görə haq-

lıdır ki, artıq, necə deyərlər, iş işdən 
keçib. Buna baxmyaraq, Fransa Er-
mənistanı dirəniş qalası kimi saxla-
maqdadır. Bu dirəniş Rusiyaya qarşı-

dır. Deməli, Azərbaycan–Ermənistan 
münasibətləri kontekstində anti-Ru-
siya oyunu aktuallığını saxlayır. Bu 
məqam barədə söz açarkən, Ş.Mişelin 
bir müddət əvvəl söylədiklərinə diqqət 
yetirmək zəruridir. Məlum olduğu kimi, 
Aİ Şurasının prezidenti Azərbaycan 
Prezidenti İlham Əliyevlə telefon da-
nışığında “uzunmüddətli perspektivdə 
Qarabağ ermənilərinin təhlükəsizliyinin 
və hüquqlarının təmin edilməsinin zə-
ruriliyini” vurğulayıb. 

uxarıda da qeyd etdik ki, Qara-
bağda ermənilərin sayı çox azdır. Say-
ları cəmi min nəfərə yaxındır. Aydındır 
ki, cənab Mişel konkret bu sayın təh-
lükəsizliyi və hüquqlarından danışmır. 
O, ilk növbədə, Azərbaycanın Qaraba-
ğı məcburi etnik təmizləməyə məruz 
qoymadığı fikrinin üzərində dayanır. 
Nəinki Mişel, həmçinin Fransa başda 
olmaqla, ermənipərəstlər bu fikirdədir-

lər ki, əgər Bakının niyyəti səmimidir-
sə, sübuta yetirsin. Bunu necə etsin? 
Bəli, bax bu məqamda Lavrov əsəb-
ləşməsin, bəs, nə etsin? Çünki hazırda 
beynəlxalq dairələrdə Qarabağa BMT 
sülhməramlılarını yeritmək məsələ-
si müzakirə olunmaqdadır. Şübhəsiz, 
Rusiyanın baş diplomatı məsələdən 
xəbərdardır. Ona görə xatırladır ki, 
bölgədəki durumun, ümumən, Azər-
baycan–Ermənistan münasibətlərinin 
tənzimlənməsi üçün ölkəsinin sülh-
məramlıları var. Lavrov demək istəyir 
ki, rus sülhməramlılarının olduğu yerə 
BMT hərbçiləri gəlməməlidir. 

Aydındır ki, Lavrov öz dövlətinin 
mübarizəsini aparır və çalışır ki, Cə-
nubi Qafqaza kənar “oyunçular” daxil 
olmasın. Hər halda, BMT sülhməramlı 
missiyasının hansı ampluada olduğu 
hər kəsə yaxşı məlumdur. Bu missiya-
nın indiyədək hansısa faydalı təcrübə-

sinin mövcudluğunu söyləyə bilmərik. 
Onu da demək mümkün deyil ki, BMT 
sülhməramlıları sonradan Qarabağda 
erməni separatizminin yenidən alov-
lanmasına şərait yaratmayacaqlar...

Digər tərəfdən, hazırda Qarabağ-
da Rusiya sülhməramlılarına ehtiya-
cın olmadığı kimi, BMT-nin sülhmə-
ramlılarına da ehtiyac yoxdur. əni, 
Azərbaycan etnik təmizləmə etmədi-
yini sübuta yetirməyə lüzum duymur. 

lkəmiz bütün təminatlarını elan edib. 
Buna inanmaq var, bir də inanmamaq. 
İnanmayanları güclə inandırmağa, 
onlar üçün hansısa əlavə etimad təd-
birləri görməyə ehtiyac yoxdur. Çünki 
Qarabağın erməni sakinləri Azərbay-
can ərazisindəki bütün xalqlar kimi 
eyni hüquq və imtiyazlara malikdirlər. 

əni, Qərbin planlaşdırdığı kimi, köç 
edənlərin yenidən qayıdışı üçün han-
sısa əlahiddə təminat vasitələri gərək-
sizdir. Məhz buna görə də Lavrov 
Qərbin Cənubi Qafqazdakı pozuculuq 
niyyətinə dair fikrini ifadə edərkən, de-
yir ki, Ermənistan Azərbaycanın ərazi 
bütövlüyünü tanıyıb, vəssalam! eri 
gəlmişkən, mövcud məqamı Rusiya 
Prezidenti Vladimir Putin də “Valday” 
Diskussiya Klubunun bir müddət əvvəl 
keçirilmiş iclasındakı çıxışında ətraflı 
vurğulamışdı. zü də bir yox, bir neçə 
dəfə.  əni, hər şey bitib. 

Hər şey bitibsə, köhnə havalara 
qayıtmaq lüzumsuzdur. Köhnə hava-
lardan söz düşmüşkən, lokal xarakterli 
antiterror tədbirlərinədək Ermənistan 
Qarabağın erməni əhalisinin hüquq və 
təhlükəsizliyi baxımından beynəlxalq 
təminatlar məsələsini gündəmə gə-
tirmişdi. O zaman da Rusiya sülhmə-
ramlılarının fəaliyyətinin bu baxımdan 
yetərsizliyi vurğulanmışdı. Bakı bu id-
diaları rədd etmişdi. lkəmiz indi də 
eyni mövqedədir. Qarabağ ermənilərini 
hansısa formada fərqli imtiyazlı təbəqə 
görmək cəhdləri rədd olunmağa məh-
kumdur. O cümlədən, BMT sülhmə-
ramlılarının Qarabağda yerləşdirilməsi 
məqsədləri də keçərsizdir. əni, cənab 
Lavrov rahat ola bilər. 

Ə.CA A R  

Lavrov bu dəfə haqlıdır
Rusiyanın baş diplomatı Qərbə Qarabağda  

hər şeyin bitdiyini deyir. Amma...


